
Монгол Улсын Их Хурлын 2020 оны намрын ээлжит чуулганы
 Үйлдвэржилтийн бодлогын байнгын хорооны 

10 дугаар сарын 28-ны өдөр /Лхагва гараг/-ийн 
хуралдааны товч тэмдэглэл

Үйлдвэржилтийн бодлогын байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 14 гишүүнээс 8 гишүүн ирж, 57.1 хувийн ирцтэйгээр хуралдаан 12 цаг 27 минутад Төрийн ордны “Жанжин Д.Сүхбаатар” танхимд эхлэв. 

 
Чөлөөтэй: Т.Аубакир, Ж.Батжаргал, Г.Ганболд, Н.Наранбаатар, Т.Энхтүвшин;

Эмнэлгийн чөлөөтэй: Ц.Анандбазар.

Нэг.Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүд /Засгийн газар 2020.09.30-ны өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн байнгын хороонд хүргүүлнэ/


Хэлэлцэж буй асуудалтай холбогдуулан Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, мөн яамны Төсвийн бодлого, төлөвлөлтийн газрын дарга Ж.Ганбат, Санхүүгийн бодлогын газрын дарга Ц.Зоригтбат, Эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга Г.Түвдэндорж, мөн газрын ахлах мэргэжилтэн Б.Ганзориг, Хөгжлийн санхүүжилтийн газрын дарга И.Батхүү, мөн газрын ахлах мэргэжилтэн Н.Сансармаа, Төсвийн нэгтгэлийн хэлтсийн дарга Г.Золбоо, мөн хэлтсийн ахлах мэргэжилтэн Э.Батмөнх, Төсвийн зарлагын хэлтсийн дарга М.Санжаадорж, мөн хэлтсийн ахлах мэргэжилтэн П.Бат-Эрдэнэ, мэргэжилтэн Н.Уранцэцэг, Төсвийн орлогын хэлтсийн дарга Б.Тэлмүүн, мөн хэлтсийн ахлах мэргэжилтэн Л.Ичинноров, Өрийн удирдлагын хэлтсийн дарга Б.Сүх-Очир, Макро эдийн засгийн бодлогын хэлтсийн шинжээч Ж.Ганбаяр, Уул уурхай, хүнд үйлдвэрийн дэд сайд О.Батнайрамдал, Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал, мөн яамны Санхүүгийн хэлтсийн дарга Ш.Эрдэнэцэцэг, Барилга, хот байгуулалтын яамны Төрийн нарийн бичгийн дарга С.Магнайсүрэн, мөн яамны Санхүү, хөрөнгө оруулалтын газрын даргын албан үүргийг түр орлон гүйцэтгэгч Э.Ганхүү, Санхүү, төрийн сангийн хэлтсийн даргын албан үүргийг түр орлон гүйцэтгэгч С.Должинсүрэн, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Жамбалцэрэн, мөн яамны Хөнгөн үйлдвэрийн бодлогын хэрэгжилтийг зохицуулах газрын дарга М.Дондогдорж, Жижиг, дунд үйлдвэрийн газрын дарга Я.Эрдэнэсайхан, Санхүү, хөрөнгө оруулалтын газрын дарга Э.Батбаяр, Нэгдсэн бодлого, төлөвлөлтийн газрын дарга Ц.Болорчулуун, Монгол Улсын Ерөнхий аудиторын орлогч бөгөөд Тэргүүлэх аудитор С.Бүрэнбат, Үндэсний аудитын газрын Санхүүгийн аудитын газрын захирал бөгөөд Тэргүүлэх аудитор Ц.Наранчимэг, мөн газрын Гүйцэтгэлийн аудитын газрын захирал бөгөөд Тэргүүлэх аудитор С.Оюунгэрэл, Нийцлийн аудитын газрын захирал бөгөөд Тэргүүлэх аудитор С.Энхбаатар нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Үйлдвэржилтийн бодлогын байнгын хороо хариуцсан ахлах зөвлөх Л.Батмөнх, референт Б.Ууганцэцэг нар байлцав. 

Төсвийн төслийг танилцуулах Сангийн сайд Ч.Хүрэлбаатар Байнгын хорооны хуралдаанд хүрэлцэн ирээгүй тул Байнгын хорооны хуралдааныг хойшлуулав. 
Хуралдаан 20 минут үргэлжилж, 14 гишүүнээс 8 гишүүн ирж, 57.1 хувийн ирцтэйгээр 12 цаг 47 минутад өндөрлөв.

Тэмдэглэлтэй танилцсан:


ҮЙЛДВЭРЖИЛТИЙН БОДЛОГЫН

БАЙНГЫН ХОРООНЫ ДАРГА                                              Б.ЧОЙЖИЛСҮРЭН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ




Д.УЯНГА

МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ ЧУУЛГАНЫ
ҮЙЛДВЭРЖИЛТИЙН БОДЛОГЫН БАЙНГЫН ХОРООНЫ 
10 ДУГААР САРЫН 28-НЫ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Б.Чойжилсүрэн: Байнгын хорооны гишүүдийн олонх нь хүрэлцэн ирж ирц бүрдсэн тул Байнгын хорооны хуралдаан нээснийг мэдэгдье. 
Монгол Улсын Их Хурлын чуулганы хуралдааны дэгийн тухай хуулийн 11.6-д заасны дагуу хуралдааны ирцийг гишүүнээр сонгогдсон тойрог нэрээр нь хуралдаанд хүрэлцэн ирсэн гишүүн, хүндэтгэн үзэх шалтгаанаар хуралд хүрэлцэн ирээгүй гишүүн, хуралдаан тасалсан гишүүн гэсэн дарааллын дагуу танилцуулах ийм дэгтэй юм байна. Гишүүдийн танилцуулъя. Чойжилсүрэн гишүүн байна, Адъяасүрэн гишүүн байна, Анандбазар гишүүн өвчтэй байгаа юм байна. Аубакир гишүүн чөлөөтэй байгаа. Батжаргал гишүүн орон нутагт чөлөөтэй ажиллаж байгаа. Бат-Эрдэнэ гишүүн ирсэн байна. Ганболд гишүүн орон нутагт ажиллаж байгаа. Наранбаатар гишүүн чөлөө авсан байна. Өнөрболор гишүүн ирсэн байна. Раднаасэд гишүүн ирсэн байна. Туваан гишүүн ирсэн байна. Тэмүүлэн гишүүн ирсэн байна. Цогтгэрэл гишүүн ирсэн байна. Энхтүвшин гишүүн бас чөлөөтэй Дорноговь аймагт ажилтай явсан ийм байдалтай байгаад юм байна. 
Байнгын хорооны хуралдаанаар хэлэлцэх асуудлыг та бүхэнд танилцуулъя. 1 асуудал байна. Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төсөл, Засгийн газар 2020 оны 9 дүгээр сарын 30-ны өдөр өргөн мэдүүлсэн. 2 дахь хэлэлцүүлгийг хийнэ. Санал, дүгнэлтээ Төсвийн байнгын хороонд хүргүүлэх ийм асуудал байна. Хэлэлцэх асуудалтай холбоотой ондоо санал гаргах гишүүн байна уу? Алга байна. Хэлэлцэх асуудлаа баталъя. 
Монгол Улсын 2021 оны төсвийн тухай, Нийгмийн даатгалын сангийн 2021 оны төсвийн тухай, Эрүүл мэндийн даатгалын сангийн 2021 оны төсвийн тухай хуулийн төслүүдийн хоёр дахь хэлэлцүүлгийг хийе. Ажлын хэсэг хүрэлцэн ирсэн байгаа. Ажлын хэсгийг та бүхэнд танилцуулъя. 
Хүрэлбаатар Сангийн сайдыг дуудъя. Мөнгөнчимэг Сангийн дэд сайд, Наранцогт Сангийн яамны Төрийн нарийн бичгийн дарга, Ганбат Төсвийн бодлого, төлөвлөлтийн газрын дарга, Батхүрэл Эдийн засгийн бодлогын газрын дарга, Түвдэндорж Төсвийн хөрөнгө оруулалтын газрын дарга, Батхүү Хөгжлийн санхүүжилтийн газрын дарга энэ бүгдээрээ Сангийн яамны хүмүүс юм байна. Золбоо Төсвийн нэгтгэлийн хэлтсийн дарга, Санжаадорж Төсвийн зарлагын хэлтсийн дарга, Тэлмүүн Төсвийн орлогын хэлтсийн дарга, Сүх-Очир Өрийн удирдлагын хэлтсийн дарга, Ганбаяр Макро эдийн засгийн бодлогын хэлтсийн шинжээч, Ганзориг Төсвийн хөрөнгө оруулалтын газрын ахлах мэргэжилтэн, Сансармаа Хөгжлийн санхүүжилтийн газрын ахлах мэргэжилтэн, Уранцэцэг Төсвийн зарлагын хэлтсийн мэргэжилтэн, Бат-Эрдэнэ Төсвийн зарлагын хэлтсийн ахлах мэргэжилтэн, Энхтөрийн Батмөнх Төсвийн нэгтгэлийн хэлтсийн ахлах мэргэжилтэн, Ичинноров Төсвийн орлогын хэлтсийн ахлах мэргэжилтэн гэсэн ийм Сангийн яамны бүрэлдэхүүн байгаа юм байна. 
Бүрэнбат Монгол Улсын Ерөнхий аудиторын орлогч хүрэлцэн ирсэн байна бусад байгууллагуудаас. Оюунгэрэл Гүйцэтгэлийн аудитын газрын захирал бөгөөд тэргүүлэх аудитор Үндэсний аудитын газрын, Сэр-Одын Энхбаатар Нийцлийн аудитын газрын захирал бөгөөд тэргүүлэх аудитор гэсэн ийм аудитын газраас бүрэлдэхүүн байгаа юм байна. 
Барилга, хот байгуулалтын яамнаас хүмүүс байна уу? Магнайсүрэн Төрийн нарийн бичгийн дарга, Ганхүү Санхүү, хөрөнгө оруулалтын газрын даргын үүргийг түр орлон гүйцэтгэгч, Должинсүрэн Санхүү, төрийн сангийн хэлтсийн даргын үүргийг түр орлон гүйцэтгэгч гэсэн ийм бүрэлдэхүүн Барилга, хот байгуулалтын яамнаас байгаа юм байна. 
Хүнс, хөдөө аж ахуйн яамнаас хүмүүс байна уу? Дондогдорж Хөнгөн үйлдвэрийн бодлогын хэрэгжилтийг зохицуулах газрын дарга, Эрдэнэсайхан Жижиг дунд үйлдвэрийн газрын дарга, Батбаяр Санхүү хөрөнгө оруулалтын газрын дарга, Болорчулуун Нэгдсэн бодлого, төлөвлөлтийн газрын дарга.
Зам, тээврийн яамнаас хүмүүс байна уу? Хэн бэ өөрөө? Төрийн нарийн бичгийн дарга, сайд чинь байхгүй байгаа юм уу? 
Уул уурхай, хүнд үйлдвэрийн яамнаас Нандинжаргал Төрийн нарийн бичгийн дарга, Эрдэнэцэцэг Эдийн засаг, хөрөнгө оруулалт судалгааны хэлтсийн дарга. Дэд сайд нь бас Батнайрамдал ирсэн байна. 

Эрчим хүчний яамнаас хүн байна уу? Эрчим хүчний яамнаас хүмүүс байхгүй байгаа юм байна, оруулаарай. Ийм ажлын хэсэг байгаа юм байна. Сангийн сайдыг дуулъя. Төсвийн танилцуулга хийх дэгийн хуваарьтай юм байна. Сангийн яамны хүмүүс байна уу? Сайдаа дуудаарай. Ажлын хэсгийнхэн Сангийн сайдыг дуудъя. Сангийн сайдыг дуудъя. Туваан гишүүн та санал хэлэх гэж байна уу? Туваан гишүүний микрофоныг өгье. 
Ц.Туваан: Сайд чинь хаана байгаа юм бэ Сангийн яамныхан? Сайдаа дуудаад байхгүй бол Байнгын хороогоо хойшлуулъя. Гишүүд нь ирчхээд байдаг, ажлын хэсэг нь ирчхээд байдаг. 
Б.Чойжилсүрэн: Сангийн яамныхан байна уу? Сайдаа дуудаад манай Байнгын хороон дээр ирж танилцуулга хийхгүй бол бид нар Байнгын хороог хойшлуулъя. Хариу өгөөч. 
Сангийн сайд Хүрэлбаатар хүрэлцэн ирээгүй учраас Байнгын хорооны хуралдааныг хойшлуулъя. Цагийг жич зарлая. Ажлын хэсгийнхэн, гишүүдэд баярлалаа. 
Дууны бичлэгээс буулгасан: 


ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ




Д.УЯНГА

